14 Maart 2009
Gebedsbrief van Kunene vir Christus

Liewe Vriende
Op die foto is Sam Rowland tydens 'n optrede. 
Hulle laaste optrede by Outjo was die Wereldbiddag vir Vroue wat Hester en Gerda gereel het.   In 'n stampvol kerk, het die Heilige Gees baie mense/kinders se harte aangeraak.   Thanks Uncle Sam.  Your visit WAS a blessing!!
En nou is die hoogtepunt van die optredes VERBY.... maar nie vir God nie, want Hy sal laat groei.
Ek kry 'n SMS  -   As God ploeg, beplan Hy om te plant ...EN te oes uit die grond wat HY voorberei. Ons vertrou die Here biddend vir 'n OES, want Hy HET geploeg en geplant.
En toe word my ma siek en ek gaan af Kaap toe om net 'n hand by te sit ... Sy is nogal deur trauma, en blou-pers soos wat hulle haar hart op 'n stadium aan die gang probeer kry het. Ons moes toe ook haar "sake" in Stellenbosch gaan regstel, en waag dit toe om 'n bietjie in MEMORY laan te gaan vertoef waar ons ons kinderjare spandeer het. Dit was heerlik, maar daardie tyd is  VERBY. Ons gaan plak 'n houtkruisie op my pa se grafsteentjie by Yzerfontein ... die VERBY, refrein in my kop.
Ek is terug en vanoggend vroeg toe ek uitry na die vroue groep, sien ek 'n gemsbok met 'n af horing.   Die gemsbok het 2 perde wat Christiaan moes leer, doodgemaak en  hy het toe aanvanklik die verkeerde gemsbok geskiet. Christiaan ....  dis VERBY!!
En vanoggend toe ek met die vroue praat, kon ek kreatief vir hulle verduidelik, dat God se Woord en beloftes vasstaan. "Diamonds are not forever" in die lig daarvan. En Sy Woord gaan nooit VERBY nie, en ook nie ons as ons die regte keuses nou maak nie ... HY het vir my en jou gesterf.  Hy bevry my en jou.  Maak ons nuut Here!!
Die afgelope tyd het  -

SAM ROWLAND by honderde kinders uitgekom (sien foto)
· ERIK was in die veld by Okaanga vir 'n week
· Erik se dienste in Khorixas en Outjo
· YWAM span is hier vir twee weke, maar vir 6 weke in die Kunenestreek
· Vanoggend vertel 'n vrou my van JACOB se opening by 'n nuwe skool en
· hoe die ministers en sprekers net kon aansluit by die boodskap ...
· Vrouegroep op Opuwo die naweek
· Jacob volgende week in die veld - Warmquelle en Swartbooisdrif
· Die boorgat in Angola - JA nog steeds!!!
· Die kinderklubs, jeuggroepe, opleidings, verhoudingsbou, projekte
DIT is die bemoediging in ons werk.  God se WOORD gaan nie VERBY nie.  BID dan dat God sal laat groei en dat die ARBEIDERS in die Kunenestreek getroue bestuurders sal wees. Ek dink nou onwillekeurig aan die man wat Jacob by Warmquelle voorgekeer het en gese het hy verstaan nou wat Jacob vir hom 20 jaar terug vertel het .... ja, die Woord gaan nie VERBY nie.
 

My en jou tyd hier is nog nie VEBY nie - kopi tyt yt virri Here
 

Met groete van die Kunenespan
WILMA

kunene@iway.na 
